
　〈條鞭者可行於江且何也江南縣大民衆十年而一役猶或可待正北縣小民寡坤三四年而已一周矣不行〉

　〈條鞭豈能持久乎今觀江南糧役自身破家固困也而江北雜差頗無休息亦因也南總名色多而徭役重其〉

　〈雜差之故耳近者條鞭法行槩萃丁田總拓衆役每夏税秋粮計田一畆納銀止于二分三分民自樂于征輸〉

　〈而官不勞于督理編審之持更無分外誅求官民兩獲其便琴公南恙之憂可無慮矣〉

御史徐汝圭䟽曰延綏宜漕石州保德之粟自黃河而上

楚粟由鄖陽汴粟由漢中以達於陝宣大俟二麥將登多

方糴置及轉糴山西山東河南三邊則西運易州南運鄆

城北運居庸以爲紫荆倒馬白羊等口之備皆當招商賃

車給食于官兵西路萬全右衛懷安衛與天城陽和相近

宜選補于此以爲臨期之援東路永寧等處則護衛宣府

以爲調遣之援北直𨽾八府責令召募勇敢設法練習以

爲關邊遠近之援榆林山陝遊兵各於本處分頭遥制如

此則粮有餘備兵有餘力一旦有警從容調發不至如曩

時之煩擾矣報可○兵部侍郎潘希曾卒贈兵部尙書

　〈希曾金華人始爲給事中忤逆瑾廷杖削籍瑾誅復職提督南贑屢殄巨寇居太常凡六年貳卿且三年不以〉

　〈留滯介意有大臣風度〉

六月重刊二十一史成先是南京祭酒張邦奇等請校刊

史書欲差官購索民閒古板　上恐擾民命將監十七史

舊板攷對修補仍取廣東宋史板付監遼金二史原無板

者購求善本翻刻以成全史至是刊成

--

七月黃河決魚臺河道都御史戴時宗欲棄魚臺爲受水

之渠因而導之使入昭陽湖道新開河出留城金溝境山

等處乃易爲力詔廷臣會議

九月科臣魏良弼引古書上言彗星辰見東方是君臣爭

明彗孛入井姦臣在側張孚敬竊權驕横妖星示敞實惟

所召孚敬䟽辨秦鰲復劾孚敬強辨飾奸𡝭疾愈甚乞亟

罷黜以囘天意　上曰秦鰲言出忠讜令孚敬自陳准致

仕○侍讀學士吳惠郭維藩進講惠請省費罷役維藩請

務敦厚博大之體　上令條例以聞

時户書邊貢卒

　〈資歷城人工於詩與北地李夢陽信陽何景明力追古作一鏝至雅能文士爭向慕之〉

圭召見輔臣李時等于文華西室諭以星變修省之意時

條三事一日務安靜言宜勑羣僚遵奉舊章各安職守勿

過論以爲高勿趨利以競進二日惜人才言臣工觸冒刑

章者或出于朴忠發于狂直或昩于變通失于過誤乞勑

吏部非坐贓濫者稍加甄別三曰愼刑獄言近日刑官深

刻自明鍜鍊求合事本不大而重參兩請事實無于而羅

織逮繫乞勑法司痛革前弊苛刻者奏請除名淹滯者考

覈降調　上令從寔舉行

十月編修楊名上修省䟽言汪鋐小人之尤郭勛奸囘之

